「ERB名人堂」試讀試工真人SHOW
第一集：ERB課程Perfect Match
螢幕蓋字：
四個學生、四位導師、四種職業

「ERB名人堂」試讀試工真人SHOW

行行有得讀 行行出狀元

螢幕蓋字：
演藝界知名人士鄭裕玲

鄭裕玲在花店接受訪問。
鄭：我呢，就叫鄭裕玲，有好多人都叫我DoDo，或者係Do姐，我擅長就係講嘢。我覺得自己好似一個海綿咁樣，鍾意吸收好多好多唔同嘅嘢，靚嘅嘢就特別有興趣。
螢幕蓋字：
勞工及福利局局長羅致光博士, GBS, JP

羅致光在茶餐廳接受訪問。
羅：我呢，細個就唔夠光，所以就叫羅致光，自然可以「光掁掁」一啲啦。最大嘅興趣，如果運動就係游水，沖涼嘅時候最鐘意唱歌，有時都會打吓機，《三國志》嗰啲啦。
螢幕蓋字：
僱員再培訓局主席梁永祥博士, SBS, JP

梁永祥在課室接受訪問。
梁：我個名係梁永祥，我有咩嗜好？主要呢都係打哥爾夫球，打波之外呢，我鍾意做嘅就係瞓覺，以前我曾經係大專嘅運動員。
螢幕蓋字：
世界女子桌球冠軍吳安儀, BBS, MH

吳安儀在課室接受訪問。
吳：我係吳安儀，平時我就打桌球，打桌球係我興趣亦都係我職業，咁我每一日就係要練波啦，咁有時一年就會去唔同地方出去比賽。打波之外，我最大興趣就係食嘢，唔駛練波嗰日，我自己都會帶隻狗出去遠啲嘅狗公園玩。
螢幕蓋字：
ERB「花店實務及花藝設計助理基礎證書」課程導師杜鴻文(杜Sir)

杜Sir在花店接受訪問。
杜：嚟緊我會俾鄭同學試讀「花店實務及花藝設計基礎證書」課程，裡面包含花束設計、花嘅認識、工具嘅運用、安全意識、花籃設計，仲有好多好多嘅內容喺裡面。
螢幕蓋字：
ERB「茶餐廳廚吧助理基礎證書」課程導師袁振威(袁Sir)

袁Sir在茶餐廳接受訪問。
袁：一陣間我會帶羅同學上一課「茶餐廳廚吧助理基礎證書」課程，咁喺呢個課程裡面會學到食物嘅處理，包括我哋一陣間會整腿蛋治、西多士、同埋豬扒包，亦都會教佢沖一啲飲料，裡面包括奶茶、紅荳冰、同埋凍朱古力。
螢幕蓋字：
ERB「街頭健身及體適能教練證書」課程導師蔡冰姿(Jackie)

Jackie接受訪問。
Jackie：一陣我會同梁同學一齊上「街頭健身及體適能教練證書」課程，會有一啲理論部分係關於體適能、運動安全，佢會有機會去到健身室裡面做一啲器械訓練，我哋亦都會同佢進行街頭健身，即係自身重量訓練嘅部分。
螢幕蓋字：
ERB「新技能提升計劃」課程(西餅及麵包製作)導師邱勇靈(邱Sir)

邱Sir在廚房接受訪問。
邱：今日帶吳同學過嚟試呢個ERB「新技能提升計劃」課程，我哋會整健康包，
係德國嘅黑麥麵包，同埋蛋糕類嘅造型曲奇。
鄭裕玲於花店捧著一束花遞向客人梁永祥，並殷勤地說：「你滿意嘛？」

羅致光於茶餐廳落單，以及為客人捧上食物和飲品，說：「呢位先生，茶走。」

梁永祥於長者中心教長者做健體操，並說：「繼續喇，唔好咁直。」。
吳安儀捧著一盤曲奇餅，在街上找途人試食，試吃過的小朋友說：「好味呀。」另一位男士亦說：「正！好味！」
螢幕蓋字：
四個考驗

螢幕蓋字：
考驗一：花藝知識

鄭裕玲接受「花藝知識」考驗，手拿著一塊寫有題目的紙牌，題目是：如果想跟另一半「求婚」，應該送幾多支數的玫瑰呢？選項為A 12、B 99、C 101、D 108。
鄭：雖然我未俾人送過花嚟求婚，不過我估呢，12就少啲，C 101好似係電視劇名，B 99，好似平時都可以送99，如果求婚係咪應該D 108支呢？
工作人員：對！

螢幕蓋字：
考驗二：茶記術語

羅致光接受「茶記術語」考驗，手拿著一塊寫著「小田」的紙牌。

羅：小田，我諗唔係袁小田，係少啲甜，譬如奶茶少啲糖，或者凍檸茶少啲糖水咁啦。
工作人員：全對！
羅致光拿著另一塊寫著「COT」的紙牌。

羅：COT？梗係凍檸茶啦！
工作人員：全對！
螢幕蓋字：
考驗三：心率測量

梁永祥將手指放在另一位學員的手腕上，徒手測量該學員的心跳次數。
Jackie：咁我想你量佢1分鐘嘅心跳，咁我會調校30秒，一陣你將結果乘2就已經OK，咁我開始。

梁：OK。
Jackie：好！開始！

螢幕蓋字：
考驗四：量度麵糰

吳安儀和邱Sir在廚房，工作枱上放有一個電子磅和麵糰。
邱：切返5嚿，每嚿100克，呢度有500克嘅麵糰，你試一試啦。
吳：切5嚿呀？即係差唔多大小？
邱：倒出嚟。
吳：係咪呢度真係500㗎？
邱：係500㗎喇，你放心啦！可能差1、2克嘅，你可以切完再用手感覺吓。
吳：加加減減都得？
邱：加加減減都得，未秤之前。
吳：哦。
邱：秤咗就冇得加減喇。
吳：咦？好似太大嚿添呢嚿！
畫面見羅致光拿著一塊寫著「二」的紙牌。

羅：二？真係一啲都唔易。二？咦？擬？伊？伊麵就最接近喇，不過無理由就咁伊麵。無囉，要開估囉。
工作人員：意粉！

羅：啊！意粉。
工作人員：上堂有得學㗎。
羅：得！記住！

畫面見梁永祥完成徒手心率測量。
Jackie：好！得喇！              
梁：OK！

Jackie：有幾多下？
梁：32下，乘2即係64。
Jackie：好啦，不如我哋試吓用呢個測試錶去幫吓你，睇吓啱唔啱先。
測試錶顯示學員心率為63。
Jackie：都好準確喎！差少少係正常嘅。
梁：愈來愈準確喇！

Jackie：係喇，非常之好！非常準確！

畫面見吳安儀和邱Sir用電子磅量度麵糰重量。
邱：80克呢嚿，93！嘩！116呢嚿，118。
吳：118！好接近！
邱：101！呢個最準確喇！都算唔錯啦！

畫面見鄭裕玲拿著另一塊紙牌，題目是：以下邊一種花唔屬於「填充花材」？選項為A 情人草、B 滿天星、C 多頭小菊、D 桔梗。
鄭：我頭先啱咗咁多條，我呢一題駛唔駛錯吓呢？
工作人員：你識嘅不妨啱埋佢都得！
鄭：好呀！咁就梗係桔梗啦！我收過好似桔梗都可以做主角㗎嘛。
工作人員：無錯！全對！D！

鄭：對今日嘅課程呢，我係非常之有信心！
梁：我都話好有信心，我個心係跳嘅。
鄭：首先我鍾意花啦。
羅：我好有心機去聽人講說話啦。
吳：我有用焗爐嘅經驗！
羅：手眼協調都有啲信心。
梁：我嘅優點就係細心、關懷、同埋專業知識。
鄭：我相信我眼光又幾好嘅，同埋我學嘢又好快嘅。

鄭裕玲在杜Sir指導下學習包花。
杜：可以喇。 

鄭：係咩？加多少少啦！
杜：係啦！你真係好聰明。
羅致光接受訪問。
羅：啲記性都叫做OK嘅！
羅致光手上捧著一碟豬扒包。

工作人員：咁你記唔記得呢個豬扒包係邊張枱？
羅尷尬地笑說：唔記得喇。
吳安儀接受訪問。
吳：同埋...我食好多麵包嘅。
吳安儀和邱Sir在廚房品嚐新鮮出爐麵包。
吳：有煙呀！
邱：唔錯喎！

螢幕蓋字︰

鄭裕玲：花店助理

羅致光：茶餐廳廚吧助理

梁永祥：健身指導員

吳安儀：包餅製作員

螢幕蓋字︰

「ERB名人堂」試讀試工真人SHOW

行行有得讀 行行出狀元

四位名人學員：想繼續睇我哋4個嘅真人SHOW，就留意"My ERB" Facebook專頁喇！
螢幕蓋字︰

僱員再培訓局
職場發力︰商業電台

